
 
 

PLAN LECTOR 
 

 

A creación e consolidación de clubs de lectura constitúe un dos obxectivos básicos dentro 
das estratexias de promoción de hábitos lectores no noso Plan de Lectura do centro. Ade- 
mais, as finalidades son variadas e de diversa índole, mais queremos salientar especial- 
mente as seguintes: 

• Fomento entre o estudantado do pracer da lectura, de xeito que desenvolva o seu 
sentido crítico e proporcione, asemade, alternativas para o seu tempo de lecer. Ob- 
viamente, cómpre non esquecer que a asistencia a esta clase de reunións entre 
compañeiras/os e profesorado mellora a adquisición das competencias básicas, au- 
menta a súa motivación cara á aprendizaxe e fortalece a autoestima do alumnado. 

• Espallar entre o estudantado lecturas de temática histórica, para que o coñecemento 
do pasado sirva para entender o presente e formar cidadáns con criterio propio. 

• Dar importancia á temática do club, é dicir, ao coñecemento de mulleres escritoras 
de todas as épocas así como a presenza da igualdade entre home e muller tanto no 
ámbito académico e cultural coma noutros campos. As lecturas pretenden que a ra- 
pazada sexa consciente de que moitas artistas foron silenciadas no seu tempo só 
polo feito de seren mulleres. En relación con isto, tratarase de prestar atención á 
diversidade cultural así como á importancia de previr a marxinación por cuestión de 
sexo ou a violencia machista. Trátase de traballar a igualdade de xénero a través 
delecturas clásicas e actuais. Neste senso, cabe destacar que o club está formado 
por rapazas pero tamén por rapaces, e cremos que este tema servirá para desmontar 
os estereotipos de xénero no mundo lector. 

• Coñecemento e uso dos novos soportes que os avances tecnolóxicos permiten apli- 
car ao libro. Ofertarase aos membros dos clubs de lectura a posibilidade de préstamo 
de libros electrónicos para que valoren e se familiaricen con este tipo de lectura di- 
xital. 

• Crear un espazo común que permita as relacións, de xeito distendido e colaborativo, 
entre as familias e o centro educativo. 

• Incrementar o uso da biblioteca, para toda a comunidade educativa, afianzando este 
proxecto que favorece a súa dinamización entre as familias. 

• Ofrecer ás familias a posibilidade de seguir renovando os seus coñecementos, habi- 
lidades e destrezas nun espazo propio e agradable que poida satisfacer as súas 
inquedanzas persoais á marxe das que teñen as súas fillas e fillos. 

• Ofrecer e utilizar os recursos do centro (económicos, materiais e de profesorado) 
que permitan realizar outras actividades, dentro e fóra do instituto, relacionadas coas 
lecturas realizadas. 

 


